	

	Իրավական ակտի հիմնավորումը 
«Հայաստանի Հանարպետության կառավարության 2014 թվականի նոյեմբերի 27-ի N 1407-Ն և N1408-Ն որոշումներում փոփոխություններ կատարելու մասին» ՀՀ կառավարության որոշման նախագիծ/ 

	1. 
	Անհրաժեշտություն

	
	      Երևանի քաղաքապետարանը գրությամբ դիմել է ՀՀ կառավարությանն առընթեր պետական գույքի կառավարման վարչություն՝ «Հայաստանի էլեկտրական ցանցեր» ՓԲ ընկերության կողմից դեռևս 2008թ.-ից որպես ենթակայան շահագործվող «Երևանի պետական համալսարան» և «Երևանի Մխիթար Հերացու անվան պետական բժշկական համալսարան» հիմնադրամներին անհատույց օգտագործման իրավունքով տրամադրված համապատասխանաբար Երևան քաղաքի Աբովյան 52 և Կորյունի 2 հասցեներում գտնվող հողամասերի սահմաններում գտնվող ինքնակամ կառույցը օրինականացնելու նպատակով, ենթակայանով զբաղեցրած հողամասի մասով հիմնադրամների անհատույց օգտագործման իրավունքները դադարեցնելու հարցը կարգավորելու համար ՀՀ կառավարության 27.11.2014թ. N 1407-Ն և N 1408-Ն որոշումներում համապատասխան փոփոխություններ կատարելու խնդրանքով:
       Ելնելով վերոգրյալից անհրաժեշտություն է առաջանում համապատասխան փոփոխություններ կատարել ՀՀ կառավարության 27.11.2014թ. N 1407-Ն և N 1408-Ն որոշումների հավելվածներում՝ «Հայաստանի էլեկտրական ցանցեր» ՓԲ ընկերության կողմից շահագործվող ինքնակամ կառույց հանդիսացող ենթակայանի զբաղեցրած Աբովյան 52 և Կորյունի 2 հասցեներում գտնվող հողամասերից համապատասխանաբար 78.41 քառ.մետր և 10.81 քառ.մետր մակերեսներով հողամասերի նկատմամբ հիմնադրամների անհատույց օգտագործման իրավունքները դադարեցնելու հարցը կարգավորելու համար:   

	2.
	Ընթացիկ իրավիճակը և խնդիրները

	
	        Դեռևս 2008 թվականից «Հայաստանի էլեկտրական ցանցեր» ՓԲ ընկերության կողմից, որպես ենթակայան շահագործվող, ինքնական շինության զբաղեցրած հողատարածքից 78.41 քառ.մետր մակերեսով հողատարածքը գտնվում է ՀՀ կառավարության 27.11.2014թ. N 1408-Ն որոշմամբ «Երևանի պետական համալսարան» հիմնադրամին անհատույց օգտագործման իրավունքով տրամադրված պետական սեփականություն հանդիսացող Երևան քաղաքի Աբովյան 52 հասցեում, իսկ 10.81 քառ.մետր մակերեսով հողատարածքը՝ ՀՀ կառավարության 27.11.2014թ. N 1407-Ն որոշմամբ «Երևանի Մխիթար Հերացու անվան պետական բժշկական համալսարան» հիմնադրամին անհատույց օգտագործման իրավունքով տրամադրված պետական սեփականություն հանդիսացող Երևան քաղաքի Կորյունի 2 հասցեում:
          Հաշվի առնելով, որ տվյալ տարածքում սպառողներին անխափան էլեկտրաէներգիա մատակարարելու համար «Հայաստանի էլեկտրական ցանցեր» ՓԲ ընկերությունը դիմել է ինքնակամ շինությունը սահմանված կարգով օրինականացնելու խնդրանքով, շինության զբաղեցրած հողատարածքի չափով «Երևանի պետական համալսարան» և «Երևանի Մխիթար Հերացու անվան պետական բժշկական համալսարան» հիմնադրամներին անհատույց օգտագործման իրավունքով ամրացված Երևան քաղաքի Աբովյան 52 և Կորյունի 2 հասցեներում գտնվող հողատարածքները նվազեցնելու և համապատասխան պայմանագրեր կնքելու նպատակով Երևանի քաղաքապետարանը դիմել է ՀՀ կառավարությանն առընթեր պետական գույքի կառավարման վարչություն՝ ՀՀ կառավարության 27.11.2014թ. N 1407-Ն և N 1408-Ն որոշումներով հաստատված NN 2 և 3 հավելվածներում համապատասխան փոփոխություններ կատարելու խնդրանքով:
           Հաշվի առնելով որ ՀՀ կառավարության 27.11.2014թ. N 1408-Ն որոշման ընդունման ժամանակ Երևան քաղաքի Աբովյան 52 հասցեում գտնվող համալսարանի թիվ 8 մասնաշենքի նկատմամբ իրականացված չի եղել սեփականության իրավունքի պետական գրանցում և 20.01.2016թ. Երևան քաղաքի Աբովյան 52 հասցեում գտնվող անշարժ գույքի   նկատմամբ իրականացված սեփականության իրավունքի պետական գրանցման արդյունքում փոխվել են անշարժ գույքի մակերեսները, անհրաժեշտություն է առաջացել ՀՀ կառավարության 27.11.2014թ. N 1408-Ն որոշման NN2 և 3 հավելվածների 17-րդ և 18-րդ կետերը շարադրել նոր խմբագրությամբ՝ նշվելով անշարժ գույքի ճշգրտված մակերեսները

	3.
	Տվյալ բնագավառում իրականացվող քաղաքականությունը

	
	    Սկզբունքային փոփոխություններ չկան:

	4.
	Կարգավորման նպատակը և բնույթը

	
	     Նշված նախագծի ընդունմամբ կկարգավորվի «Հայաստանի էլեկտրական ցանցեր» ՓԲ ընկերության կողմից, որպես ենթակայան շահագործվող, ինքնական շինության օրինականացնելու հարցը:

	5.
	Նախագծի մշակման գործընթացում ներգրավված ինստիտուտները և անձինք

	
	    Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը

	
	     «Երևանի պետական համալսարան» հիմնադրամի հետ ճշտված մակերեսներով Երևան քաղաքի Աբովյան 52 հասցեում գտնվող անշարժ գույքի և դրա զբաղեցրած հողատարածքի անհատույց օգտագործման պայմանագրի կնքում, իսկ «Երևանի Մխիթար Հերացու անվան պետական բժշկական համալսարան» հիմնադրամի հետ կնքված Երևան քաղաքի Կորյունի 2  հասցեում գտնվող անշարժ գույքի և դրա զբաղեցրած հողատարածքի թիվ 81/0014 անհատույց օգտագործման պայմանագրում համապատասխան փոփոխություն կատարելու վերաբերյալ համաձայնագրի կնքում:  

	7. 
	Այլ տեղեկություններ

	
	        Չկան

	

	« Հայաստանի Հանարպետության կառավարության 2014 թվականի նոյեմբերի 27-ի N 1407-Ն և N 1408-Ն որոշումներում փոփոխություններ կատարելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք


	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա


	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան



	
	

	Տեղեկանք հասարակության մասնակցության մասին


	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:







 ՀՀ ԿԱ պետական գույքի կառավարման վարչության պետ 
Արման Սահակյան









Տ Ե Ղ Ե Կ Ա Ն Ք
«Հայաստանի Հանարպետության կառավարության 2014 թվականի նոյեմբերի 27-ի N 1407-Ն և N 1408-Ն որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ


«Հայաստանի Հանարպետության կառավարության 2014 թվականի նոյեմբերի 27-ի N 1407-Ն և N 1408-Ն որոշումերում փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

